
ISIKHATHI: 2 ama-iri


AMAMAKI: 80




	YELELA:

· Leliphepha lineengaba ezintathu: A, B no C.
· Yoke imibuzo kufuze iphendulwe.

· Ukutlola kuhle komfundi kuyokwengeza ekutlonyelisweni.


	


	ISIQEPHU A

UMBUZO 1


Funda iinqephu ezilandelako bese uphendula imibuzo engenzasi.
	


	“Phela Mrube soloko wakhamba nakuthwasa inyanga njaya, thina sisale singenelwa babantu, bathi bafuna wena”, kubika uNoBalise.  ‘Bathi ngenzeni?’.  Utjho uqondame eziko.  Unonde ahlikihla izandla.  UNaPetha asikime eze neencwadi ezeza nepholisa elinye elathi libuya KwaMhlanga.  Afike amlethele.  UMasilela azithathe azicale.  Nokufunda akwaziwa Kosiyami.  Azithathe aziphuthulule, ezinye azicalise phasi, ezinye zimjamele bona akghone ukuzifunda.  Athi jeqe jeqe ngelihlo.  Abone amanye amagama abovu, amanye anzima.  Anxafe uDlambili azinikele umkakhe athi “Ziincwajana zokwenzani lezi?”.

“Asazi.  Nguwe ofuze wazi.  Angitjho nasilalako wena ungovukako?  Emini amadoda nakasemsebenzini wena wothana nesicelu.  Manje abantu nasele bakulandela ngemuva ufuna nathi sithi siyazi?  Awa kwazi wena mntwaKosi”… aqale ngeziko njengomuntu obona into”
(Ikhutjhwe ku ’Isimemo Sami’)


	1.1 Tlola phasi ibizo lezibulo lakaMasilela.

1.2 Kutjho ukuthini ukuthi ezinye zimjale bona akghone ukuzifunda?

1.3 Tlola phasi isibongo nesithakazelo sekosikazi kaMasilela.

1.4 Tlola phasi isenzukuthi esisetjenziswe endatjaneni esitjho ukuqala into ngokurhaba.
	(2)

(2)

(4)

(2)


	1.5 UMasilela yindoda ekhutheleko, efundileko nesebenzako.  Uthini ngalombono?  Tlola phasi amaphuzu AMATHATHU aphuma esiqetjhaneni, afakazela lokho okutjhoko.

1.6 Ngowakho umbono, amagama abovu aseencwadini zakaMasilela amphathele umbiko onjani?  Nikela nesizathu salokho okutjhoko.
	(6)

(4)


	“Mhlonitjhwa unokudelela okukhulu umma lo.  Angasuka ekhaya athathe umuzi woke nepahla yakhona ayokufuna umsebenzi?  Kimi uzile Mhlonitjhwa, ngavele ngamtshayela ewako.  Ngamtjela bona umsebenzi yinto engekho-ke leyo.  Sigcine sesiphosana ngamagama ngokumbona bona ihlokwakhe le, ilila amagagogo.  Lendlela enza ngayo ayamukeleki Mhlonitjhwa.  Umuntu ofuna umsebenzi uza yedwa azame ukumbatha abonakale ngombana yindawo ehloniphekileko le.  Kusebenza iimfundiswa zodwa la, ezihlala zilengise amalimi weenkomo”.

(Ikhutjhwe ku ‘Isijeza’)


	1.7 Ngowakho umbono, umma ekukhulunywa ngaye lo, uze nani ukuzokufuna umsebenzi.

1.8
Hlathulula bona atjho ukuthini lamagama alandelako.

1.8.1
ezihlala zilengise amalimi weenkomo

1.8.2
ngavele ngamtshayela ewako

1.8.3
ihlokwakhe ilila amagagogo

1.8.4
sigcine sesiphosana ngamagama

1.9
Indawo ekukhulunywa ngayo endatjaneni yindawo enjani nanyana esingayifanisa nakuphi?  Nikela isizathu esiphuma endatjaneni ukusekela okutjhoko.

AMAMAKSI WESIGABA A:
	(4)

(8)

(3)

	ISIGABA B

UMBUZO 2
Funda isiqetjhana esilandelako bese usirhunyeza ngawakho amagama ungeqi emideni ELITJHUMI.
	


	“Naku ukudla baba.  Naka amanzi, ubaba angahlamba izandla zakhe”, kutjho umntazana wakwakhe omkhulu ibizo lakhe nguSponono. Abone uyise angayingeni.  USponono athathe amanzi awabeke phambi kwakayise, amhlambise izandla.  Asuse utjwala phambi kwakayise.  Athathe ukudla akubeke phambi kwakayise.

“Ubaba angadla”.

Atjho aphuma uSponono.  Mbala adle uyise.

“Umuntu kumele aphile ngalindlela?  UNaMbonani loya akasayi encemeni.  Angifuni ukuhlala kwangathi anginamfazi mina.  Ngifunge udadewethu uLethiwe”.

Wagcina ngokobana alale khona lapho uMsiza.  Abuye uSponono afunyane uyise alele isigiyani.  Amthathe uSponono amuse lapho alala khona.  Amkhuphe amabhudzu, amhlubulise irhembe.  Ambeke kuhle phezu kombhede, aphume.


	Ngakusasa afike umkakhe.  Amngenele uMsiza.  Phela akasafuni ukobana afunyane umkakhe angekho ekhaya.

“Kosikazi, ngibona bona kumele ulise ukobana uyokusika incema, khewuhlale ekhayapha.  Nami ngithi nangibuya emberegweni ngikufunyane ekhaya.  Khesihlale njengendoda nomfazi nathi.  Kunini sagcina ukobana sihlale sobabili?  Cala ukobana kumnandi kangangani”, kubeka uMsiza. 

Kutjho bona indoda idiniwe kufunyana umfazi angekho ekhaya.  Mhlamunye uNaMbonani nokupheka akasakwazi.  UMsiza ukhanuka ukobana akhadle umratha ophekwe nguNaMkoneni, umkakhe.

(Ikhutjhwe ku ‘Isijeza’)
	(10)


	AMAMAKSI WESIGABA B:
	[10]


	ISIGABA C

UMBUZO 3
3.1 Funda isiqetjhana esilandelako bese uphendula imibuzo engenzasi.
	


	Namhlanje ilanga limphumele butjhobhori uMabhena.  Umzimba unghenekile uthanda nokumtjhiya.  Ihliziyo ithatha ibeke, inzima tshu abeyikhanuki nokudla injalo nje.  Athathe iphepha athi akukhambisa amehlo, ezwe ihloko isawula ngenye indlela begodu ibudisi satje.  “Ngcono ngiphume endlinapha, khe ngibetjhwe mumoya ngelule namadolo”.


	3.1.1 Tlola woke amabizo asesiqetjhaneni, bese utlola nesigaba salelo bizo ngalinye.

3.1.2 Tlola phasi isenzukuthi ESISODWA esisetjenziswe endatjaneni, bewutjho umqondo waso.

3.1.3 Nikela ibizo letjhuguluko mdumo elenzeke nakuzakwakheka igama elithi “ngibetjhwe” mumoya
3.1.4 Isenzo esithi “ukukhambisa” sinawuphi umqondo kilomutjho?

3.1.5 Kutjho ukuthini ukuthi umzimba unghenekile kilesisiqetjhana?
	(8)

(3)

(2)

(2)

(2)


	3.2
Tlola indinyana elandelako ngokomthetho olawula ukutlolwa kwesiNdebele.
	


	Bathe nabafikako emhluzi, bakhwela isitimela esiya ebelfast abonamkhwebani banonovangile.  Gade bazimisele ukuyokulala kwamfundisi umgidi.  Phela anjalo amakholwa nakomele ilizwi lekosi balambele amazwi acwengileko.
	(6)


	3.3
Isiqetjhana esilandelako sitloleke ngesiNdebele esivangene nesiZulu.  Sifunde bese uyasibuyelela usitlole ngesiNdebele esimsila wekhondlo.
	


	Uma ngingena endlini yesonto, ngithole wonke amakholwa abhekise amakhanda phansi, umfundisi ebeka umkhuleko.  Ngimane ngema, ngavarhela bona ngizwe igama lokugcina u-Amen.  Noko amahlo bengiwavalile, ngaleso sikhathi.
	(5)


	3.4 Lungisa amagama alandelako ukuze alamane kuhle anikele umutjho onomqondo.

3.4.1
Omkhulu, ngibizela, umtjele, mntazana, unyoko, akhambise.
	(5)


	3.5 Sebenzisa lamagama emitjhweni ukutjengisa bona uyawazi bona atjho ukuthini.

3.5.1 isifo

3.5.2 isifu

AMAMAKSI WESIGABA C:

AMAMAKSI SEKAWONKE:
	(2)

